
Күәм урта мәктәбе газетасы

                               Кыш килә.
                  Ни әйтсәң дә, күңелсез дип

                  Әйтеп булмый бу кышны.

                  Матур табигате белән

                  Сүрәтлим әле тышны.

    Менә үзенең өшеттергеч суык бураннары, карлары белән кыш килде. Җиргә ак келәм япты. Гүя шул келәм өстенә йолдызлар яуган. Ерактан караган кояшның аз        гына җылыткан нурларында алар җем-җем килеп ялтырыйлар. Агачлар, ап-ак шәл ябынып, озак йокыга талганнар. Зифа каеннар да төз, матур басып торалар.

Инде көннәр дә кыскарды. Күчмә кошлар да җылы якка очып киттеләр.

  Кыш көне безгә дә күңелсез түгел. Һәр бала чана, чаңгы алып тауга бара. Без йә чана-чаңгы, яки шугалакта шуабыз. Кар бабайлар ясыйбыз. Туйганчы күңелле итеп уйнагач, өйгә кайтабыз.

  Кыш көне безнең яраткан бәйрәмебез 

 “ Яңа ел”  була.

  Кыш салкын булса да, мин аның табигатен бик тә яратам.

                                                    Хәкимҗанова Лилия, 5 сыйныф.

 “Сәламәтлек-иң зур байлык”,-дигән мәкаль бар татар халкында. Дөрестән дә, сәламәт кеше генә илебезгә күбрәк файда китерә, куйган максатына ирешә ала.

 Безнең Күәм урта мәктәбендә дә укучыларның сәламәтлеген саклауга зур игътибар бирәләр. Өлкән сыйныф укучылары-икенче, башлангыч һәм бишенче, алтынчы сыйныф укучылары өченче тәнәфестә саф һавага йөгерергә чыгабыз. Бу - беренчедән, безне чыныктыра, икенчедән, дәресне яхшырак укырга мөмкинлек бирә. 

 Безнең мәктәптә сәламәтлек дәресләре дә бик кызыклы һәм файдалы үтә. Без чана, чаңгы шуабыз, саф һавада шөгыльләнәбез. Шуңа күрә авырмыйбыз да. Сәламәтлек һәм физкультура дәресләрен һәрчак көтеп алабыз. 

                                                                     Ганиева Рамилә. 3 сыйныф.

         Шәфкатьлелек

    Олыласаң олыны – олыларлар үзеңне.

 Авылыбызда  таза, матур йортлар бар һәм аларда җир җимертеп эшләп йөргән кешеләр яши. Ләкин барысы да андый тугел. Араларында карауга мохтаҗ булган, үз хуҗалыгын алып барырга физик көче җитмәгән карт- карчыклар да бар .

   Без-варислар – мин, дус кызларым Илнара, Илмира һәм Гөлназ         “Гыйззәт күпере” төбендәге кечкенә генә яшел йортта яшәгән ятимә карчык Гайнетдинова  Гөлҗиһан әбигә даими рәвештә булышып торабыз. Еш кына безгә 4 нче сыйныфта укучы Филсинә дә кушыла. Суын китерәбез, кибеткә менеп ипи- күмәчләр алып төшеп бирәбез, кар көрибез, идәннәрен сөртеп алабыз.

    Эшебез беткәч, әбекәебез белгән догаларын кушып, рәхмәтләр укый. Бу вакытта аның җыерчыклы битләрендә яшь   тамчылары күренгәли. Ә без аңа саулык-сәламәтлек теләп, эшебездән канәгать булып, кайтыр юлга борылабыз.

   Дөрес, картлык-шатлык түгел, ләкин ул һәрберебезгә киләчәк. Шуңа күрә, әйдәгез әле, укучылар, ярдәмсез калган картларга булышуны көчәйтик !

             Хәбибуллина Гөлүсә, 5 сыйныф .

      Кышкы урман.

Рәхәт соң кышкы урманда,

Карлар яуган чакларда.

Искитәрлек матур көн бу

Рәхәт карга карарга.

Йомшак ак кар бөртекләре

Агачларга да куна.

Көн җылытып,тамчы тамса,

Эри дә юкка чыга.

    Диләрә Мөхәммәтгалиева,

                               5 сыйныф.

Мәктәп тормышы саннарда

Икенче чирек нәтиҗәләре:
    Отличниклар – 6

    Алдынгылар – 63

    Өлгереш – 100%

    Сыйфат – 47% 

        Туган көнең белән!

6 гыйнвар – Зарипов Булат Абдул улы    

7 гыйнвар – Ганиева Люция Фәесхан кызы 

23 гыйнвар – Садриева Алия Габдулла кызы

    Тусагыз да гыйнварда,

    Кышкы суык бер көндә,

    Ләкин Сездән балаларга

    Һәрчак җылы бөркелә.

    Изгелек ул җирдә ятмый,

    Булмый аны онытып.

    Гомер буе яшәгез Сез

    Кешеләрне җылытып!


	                                          Мәктәп

Мәктәп - икенче йортыбыз.

       Мәктәп тормышы- яшьлекнең иң кызык һәм күңелле вакыты. Мәктәп безнең икенче йортыбыз кебек: көнебезнең күп өлеше монда үтә; вакытлар узгач, искә алып сөйләрлек вакыйгалар да булып тора. Ай саен берәр күңелле бәйрәм уздырабыз. 

“ Уңыш бәйрәме”, “ Балмаскарад”, 

“ 8 Март” , “ 23 февраль” - һәркемнең күңеленә хуш килерлек. Ә шуларның иң кызыклысы – Бал-маскарад, минемчә.

 “ Әтәч” елын да уен-көлке, җыр- бию белән каршы алдык.

      Без-9 нчы сыйныф укучылары- бу бәйрәмгә бик зур хезмәт, көч куеп әзерләндек. Безнең арабызда танылган 

“ Верка- Сердючка”, тыйнак  һәм ягымлы Асаф Вәлиев чыгыш ясады, Ерак Япониядән махсус биер өчен япон кызларын чакырдык, “ Шалкан” әкиятенең яңа вариантын күрсәттек. Хәтта йомырка эченнән яңа чыккан чебиебез дә биеп күрсәтте. Шулай ук 8, 10, 11 сыйныф укучылары да үзләренең осталыкларын күрсәттеләр. 8 нче сыйныфларның “ ике әтәч диалогы”, унынчыларның “ индеецы”, унберенче сыйныфларның “ Великаннар биюе”  әти-әниләр, килгән кунаклар тарафыннан көчле алкышлар белән бәяләнде. Бу алкышлар безнең чыгышларны әзерләгәндә түккән көчебезне берничә тапкыр узып киткәндәй булды. 2005 елгы бал- маскарад күңелләребездә бик озак сакланып калыр.

                                                                 Борһанова Айсылу, 9 сыйныф

    Спорт 

           ВОЛЕйБОЛ.

5, 6, 7 январьда  Казанда ТР Мәгариф министрлыгы тарафыннан оештырылган 5нче Спартакиадада волейбол ярышларында катнашып, 9нчы сыйныф укучысы Зарипов Раушан, Әтнә районы командасы белән берлектә, 2 нче урын  алып  кайтты. 

                     КӨРӘШ.

Кышкы каникул вакытында Олы Әтнә урта мәктәбенең спорт залында район мәктәпләренән килгән көрәшчеләр көч сынашты. 9нчы сыйныф укучысы Шакиров Рәдис үз авырлыгында икенче урынны яулады һәм кыйммәтле бүләк белән бүләкләнде. Бу укучыларны чын күңелдән уңышлары белән котлыйбыз, киләчәктә дә актив булуларын телибез.

                  КЫШ.                                                                                                 

Менә көз узды инде ,

Салкын кыш килеп  җитте.                                                  

Дөнья ак юрган япты.                                                 

Агачлар бәскә катты.                                                                                                                                 

Бала-чага урамда  -                                                   

Таудан чана шуабыз.                                                 

Утырып, ятып төшәбез дә,                                                 

Егылсак, куанабыз.                                                    

Итәкләр бозга катканчы,                                                 

Онытылып уйныйбыз .                                               

Кайткач, пәлтә басып тора                                        

Чөйгә элеп тә тормыйбыз.                                         

                 Лилия Хәкиҗанова, 5 сыйныф.   

                Әнием.                                          

Сине дөньяга китерүче

Иң газиз кеше- әни!

Авыр чакта баштан сыйпап 

Юатучы да- әни!

Кая китсәм, җан түрендә

Сакланасың син, әни!

Җирдә тырышлыгың белән

Макталасың син, әни!

Син пешергән ризыклар да

Телең йотарлык, әни!

Сиңа карыйм да сокланам,

Син шундый чибәр, әни!      

              Илнур Мөхәрләмов, 5 сыйныф.

      Чыгар идем урамга...                                                Урамда саф һава,

Тәңкә карлар ява.

Чана алып,тауга 

Йөгерә барча бала.                                                              

Бары мине генә

Чыгармыйлар өйдән,

Шешкән бит тамагым-        

Боз суырган идем.

Бар уколны доктор    

Бергә салмас инде,

Мин чыкканчы тауда

Дуслар калмас инде.

                  Гөлнар Миңлебаева, 5 сыйныф.

                  Безнең песи.                [image: image7.wmf]    

Шук һәм шаян безнең песи

Бик матур, йомшак үзе.

Әни ит турый башласа,

Ялтырый ике күзе.

Кара ипи бирәм аңа,

Иснәп кенә куя ул.

Ә ит бирсәм, иреннәрен

Ялап, ашап куя ул.

“Әнә тере итләр чаба,

Тычканнарны тот син”,- дим

Үзең хезмәт куйсаң гына,

Бик тәмле була ул җим.

                 Хәбибуллина Гөлүсә,   5 сыйныф.


	сулышы

  Яшьләрне нәрсә борчый ?   

    Бердәм Дәүләт Имтиханнары...Гомер узган саен тормыш сынаулары катлаулана бара.

    Инде ничә елдан бирле “бердәм дәүләт имтиханнары кертелә  икән”,-дигән сүзләр йөри иде.Менә килеп тә җитте ул.”Бәлки безгә эләкмәс тә әле ...”дип йөргән укучыларның күңеленә курку хисе алып килде.Ләкин без укучылар әзерме соң ул имтиханга? Дөрес, хәзер “БДИ” исеме астында чыккан әзерлек китаплары    бар, имтихан турында мәгълүматлар басылган газета дөнья күрде.Бер ел, бары бер ел эчендә генә мондый зур имтиханга әзерләнеп бетү мөмкинме соң? Әмма без күңелне төшермәскә тырышабыз, чөнки без Татарстанда беренчеләрдән булып БДИ  тапшырачакбыз. Ә иң мөһиме, класста барлык укучыларга да  алгебра фәнен яхшы үзләштереп, әзерләнергә  кирәк булачак.

    Без бар тырышлыгыбызны  җыячакбыз һәм ничек тә бу зур сынауны җиңеп чыгарбыз дип , уйлыйм. 

                                                                        Халикова Гөлүсә,   11 сыйныф.

                                                                                                                                                                                      Казанга - 1000 ел.

   Декарь ахырында безнең сыйныфта “Казанга-1000 ел” дип аталган тәрбия сәгате узды. Класс җитәкчебез Равил абый кереш әңгәмә үткәрде, безгә борынгы Казан табылдыклары турында, археология фәне үсеше турында сөйләп узды. Аның сөйләгәннәрен без караган видеоматериал раслады. Борынгы бабаларыбызның һөнәрчелек эшләнмә-ләрен, көнкүреш әйберләрен үз күзлә-ребез белән күрү безне таң  калдыра. Равил абый, февраль һәм март айларында бу фильм белән танышуны  әле дәвам итәбез, дип әйтеп безне бик куандырды.                                                                          

                Ибраһимова Айзилә, 5  сыйныф.

Эзтабарлар С Шакир музеенда.

 Танылган шагыйрь С. Шакирның музеенда дүртенче сыйныф эзтабарлары унберенче гыйнвар  көнне музей материаллары, якташ шагыйребезнең иҗаты белән таныштылар. Музей җитәкчесе Фәргать Фәйзи эзтабар якташыбыз турында үтемле итеп сөйләде.          

                                                 Шигъри җанлы якташларым.

 Әтнә ягы җырга, моңга гашыйк,

 Шигъри җанлы кешеләр биргән ул .

 Үз халкына мәхәббәт белән тулы,

 Аның шагыйрьләре үткән юл.

Сибгать ага Хәким милләтебезнең 

 Күгендәге якты йолдыз ул.

 Тукай,Такташ, Җәлилләрнең эшен 

 Дәвам иткән иң чын шагыйрь ул.

 Туган җиренә һәм әнисенә 

 Сибгать ага мәдһия җырлаган,

 Милләтебез белән горурланган,

 Ятимнәрне чиксез кызганган.

 Халык шагыйре дәрәҗәсен алып 

 Татарлыгын горур яклаган.

 Чишмәләренә, Күлле Кимесенә

 Мәхәббәтен һәрчак саклаган.

 Җидегән чишмәләрен өзелеп сөйгән,

 Якын булган хәтта җиле дә.

 Аның эзен суытмыйча килгән,

 Шагыйрь җанлы Лена, Кимедән.                          

 Укытучы, артист һәм дә шагыйрь
 Сибгать ага юлын сайлый ул.

 Туган тел язмышы борчый аны 

 Сәнгать әһелләрен зурлый ул.

 Мамыш авылы биргән бала җанлы

 Хәкимҗанын иҗат күгенә.

 Җырын җырлап, табышмагын чишеп

 Бала-чага чиксез сөенә.

 Фирая апа дуслык, мәхәббәтне 

 Җырларына салып зурлаган.

 Уйнап үскән нәни инешләре

 Зур Иделгә аны чакырган.

 Ашыт суларына мөкиббән ул,

 Мамыш авылын сагына җырында.

 Һәрчак тырышып иҗат итә,

 Әле дә каләм аның кулында.

 Күәмнәрдә туган җирем, диеп 

 Самат Шакир язган шигырен.

 Үз халкына шагыйрь хезмәт иткән

 Кызганмыйча узган гомерен.

 Сугыш сукмагыннан кире атлап, 

 Татар батырларын эзләгән. 

 Алар исемен тарих чоңгылыннан

 Йолкып алып өскә күтәргән.

 Нәҗип Мадьяр укытучы булып 

 Язган балаларга шигырен.

 Үгетләгән: “ Әдәп намус белән

 Үткәрсен, дип, кеше- гомерен”.

 Өлкәннәргә хөрмәт тәрбияли

 Яхшы гадәтләргә өйрәтә.

 Табигатьнең яшел бишегендә, 

 Җырларында салып тирбәтә.

           Равил Садриев, тарих укытучысы.

     Газетаны чыгару җитәкчеләре:

                    Хәкимҗанова Н.И.

                    Садриева А.Г.

     Компьютерда җыючылар:   

